
Áherslur í lánamálum ríkissjóðs 2010 
 

 Fjármögnunarþörf ríkissjóðs vegna rekstarhalla og endurfjármögnunar lána verður 230 

ma.kr. á árinu 2010. Áformað er að fjármagna 170 ma.kr. með útgáfu innlendra 

markaðsskuldabréfa og með sölu yfirtekinna skuldabréfa í eigu ríkissjóðs fyrir 5 ma.kr. 

Mismunurinn  verður fjármagnaður með sölu ríkisvíxla fyrir 20 ma.kr. og með innstæðum 

ríkissjóðs í Seðlabankanum fyrir um 30-40 ma.kr.  

 Gefinn verður út nýr 2ja ára flokkur ríkisbréfa á fyrri hluta ársins. 

 Gefinn verður út nýr 5-6 ára flokkur ríkisbréfa á seinni hluta ársins. 

 Útgáfa á nýjum 10-11 ára verðtryggðum skuldabréfaflokki fyrir 50 ma.kr. 

 Mánaðarlegri útgáfu á 4ra mánaða ríkisvíxlum verður haldið áfram. 

 Ekkert erlent lán er á gjalddaga. 

 

Útgáfa ríkisbréfa   

Á árinu 2010 eru tveir flokkar ríkisbréfa á innlausn. Þann 17. mars kemur til innlausnar RIKB 10 

0317 fyrir 71 ma.kr. að nafnverði og 10. desember kemur til innlausnar RIKB 10 1210 fyrir 60 

ma.kr. að nafnverði. Samtals verða því á innlausn ríkisbréf fyrir 131 ma.kr. að nafnverði á árinu 

2010.  

 

Áætlað er að gefa út ríkisbréf fyrir um 120 ma.kr. að nafnverði á árinu. Áfram verður haldið með 

sölu í RIKB 11 0722 og RIKB 25 0612, en einnig er fyrirhugað að gefa út nýjan 2 ára flokk 

ríkisbréfa á fyrri hluta árs. Útgáfustærð hans er áætluð 50 ma.kr. að nafnverði í lok ársins.  

 

Nýr 5-6 ára flokkur ríkisbréfa verður gefinn út á seinni hluta ársins. Áætlað er að gefa út í 

flokknum fyrir 20 ma.kr. að nafnverði á árinu. Flokkurinn verður síðan stækkaður enn frekar árið 

2011. 

 

Markaðsaðstæður ráða því hvaða flokkar verða boðnir út í einstökum útboðum og hversu mikið 

selst, en leitast verður við að selja tiltölulega jafnt yfir árið og hafa endurgreiðsluferil ríkisbréfa 

sem jafnastan.  

 

Útgáfa verðtryggðra skuldabréfa   

Ríkissjóður hefur ekki selt verðtryggð skuldabréf í hefðbundnum útboðum um árabil. Samfara 

aukinni útgáfu óverðtryggðra ríkisskuldabréfa hefur vægi verðtryggðra markaðsskulda lækkað 

jafnt og þétt í lánasafninu og er nú um 3%. Í ljósi aukinna umsvifa ríkissjóðs á lánamarkaði og 

minnkandi framboðs á verðtryggðum skuldabréfum er mikilvægt að ríkissjóður svari þeirri 

eftirspurn.  

Stefnt er að útgáfu á nýjum verðtryggðum skuldabréfaflokki á öðrum ársfjórðungi. Flokkurinn 

verður með gjalddaga árið 2020 eða 2021. Flokkurinn verður vaxtamiðaflokkur og greiðast vextir 

einu sinni á ári. Notuð er sama dagatalningavenja og uppbygging og við útgáfur ríkisbréfa nema 

að flokkurinn verður verðtryggður. Nánari lýsing á vaxtakjörum og öðrum skilmálum verður 

kynnt síðar. Gert er ráð fyrir því að selja allt að 50 ma.kr. að nafnverði í flokknum á árinu. 

Flokkurinn verður síðan stækkaður enn frekar árið 2011. Stefnt verður að viðskiptavakt með 

flokkinn á eftirmarkaði. 

 

Útgáfa ríkisvíxla 

Í apríl 2009 var ákveðið að hætta mánaðarlegri útgáfu á 3ja mánaða ríkisvíxlum en hefja þess í 

stað útgáfu á 4ra mánaða ríkisvíxlum. Ákvörðun var tekin til að mæta eftirspurn frá 

markaðsaðilum sem voru að byggja upp sjóði með skammtímaverðbréfum. Fyrirhugað er að 

halda 4ja mánaða útgáfunni áfram á árinu 2010. Mikilvægt er að ríkissjóður hafi sveigjanleika í 

víxlaútgáfu til að mæta tímabundnum sveiflum í tekjum og útgjöldum innan ársins. Því er ekki 

útilokað að víxlar með öðrum tímalengdum verði gefnir út á árinu. Staða ríkisvíxla getur sveiflast 

verulega á milli mánaða en áætlað er að staða þeirra verði um 20 ma.kr. hærri í árslok en í 

ársbyrjun. 

 

Innstæður ríkissjóðs í Seðlabanka Íslands 

Staða á viðskiptareikningi ríkissjóðs í Seðlabanka Íslands var 165 ma.kr. um síðustu áramót, sem 

endurspeglar sterka lausafjárstöðu. Af þessari fjárhæð verður 30-40 ma.kr. varið til að mæta 

fjármögnunarþörf ríkissjóðs árið 2010. 

 

Uppkaup - skiptiútboð 

Haldið verður áfram að kaupa úr spariskírteinaflokki RIKS 15 1001 eftir því sem 

markaðsaðstæður leyfa. Áætlanir gera ráð fyrir uppkaupum í flokknum fyrir allt að 1 ma.kr. Ekki 

er um viðskiptavakt að ræða á þessum flokki og hann því ekki lengur markflokkur, en 

útistandandi fjárhæð er um 20 ma.kr. að markaðsvirði. Eigendum þessara bréfa verður boðið að 

skipta yfir í nýja verðtryggða flokkinn sem gefinn verður út á árinu.  

Einnig kemur til greina að halda skiptiútboð þar sem eigendum á flokkum ríkisbréfa sem falla á 

gjalddaga á árinu verður boðið að skipta yfir í aðra útistandandi óverðtryggða flokka.   

Lánahreyfingar  

Meðfylgjandi tafla sýnir áætlaðar lánahreyfingar ríkissjóðs á innlendum markaði árið 2010: 

 
 Nafnverð í milljörðum króna  

Útgáfa ríkisbréfa 120 

 
Útgáfa verðtryggðra skuldabréfa 50 

 

 

Ríkisvíxlar, nettó  20 

Samtals 190 

  

Dregið frá:  

Innlausn ríkisbréfa 130 

Uppkaup RIKS 15 1001 1 

 

Gja 

Gjalddagi RIKS 10 0115 1 

Lánahreyfingar á innlendum markaði 58 

Erlend lán 

Á árinu 2010 er ekkert erlent lán á gjalddaga. Ríkissjóður mun hins vegar hefja undirbúning að 

endurfjármögnun á erlendum lánum sem falla á gjalddaga árið 2011, þó að erlendar 

skammtímaeignir standi að fullu fyrir þessum lánum. Sá undirbúningur mun m.a. fela í sér 

kynningu á útgáfum ríkissjóðs til að byggja upp traust erlendra fjárfesta á Íslandi. 

 

Tímasetningar útboða og nánari útfærsla 

Útboð ríkisverðbréfa verða haldin á ákveðnum dögum samkvæmt útboðsdagatali Lánamála 

ríkisins. Mánaðarlegum útboðum ríkisskuldabréfa verður fjölgað frá því sem verið hefur úr einu í 

tvö og eru þessir dagar merktir sérstaklega inn á útboðsdagatalið.  

 

Mánaðarlegar Markaðsupplýsingar, upplýsingasíður hjá Bloomberg <ICDO> og vefsíðurnar 

lanamal.is og bonds.is verða með svipuðu sniði og verið hefur.  

 

Í meðfylgjandi töflu er ársfjórðungsleg söluáætlun ríkisskuldabréfa. 

 

Áætlun á ársfjórðungslegri sölu ríkisskuldabréfa 2010 

Tölur í m.kr. að nafnverði Ríkisbréf Verðtryggð ríkisskuldabréf 

1. ársfjórðungur 40.000 - 

2. ársfjórðungur 30.000 20.000 

3. ársfjórðungur 20.000 20.000 

4. ársfjórðungur 30.000 10.000 

Samtals 120.000 50.000 

 

Aðalmiðlarar 

Aðalmiðlarar ríkisverðbréfa 

Arion banki 

Íslandsbanki 

MP banki 

NBI 

Saga Capital Fjárfestingarbanki 
 

 

Frekari upplýsingar veita Kjartan Hauksson í fjármálaráðuneytinu í síma 5459200 og Björgvin 

Sighvatsson hjá Lánamálum ríkisins í síma 5699600. 
 


